
Í almennari fráboðan, 
hevur formaður Sjálv­
stýrisfloksins Kári á 
Rógvi, heitt á Kára P. 
Højgaard løgtings­
mann, um at stilla upp 
til floksformansval, á 
komandi landsfundi, 
sum væntandi verður 
fyrst í oktober. 

– Vísandi til lógina § 
5 stk. 2 um val av floks­
formanni og næstfor­
manni, skal eg hervið 
boðað frá, at eg havi 
gingið áheitanini á 
møti, og havi boðað 
formanninum í Lands­
nevndini Jan Joensen 
frá, at eg fari at stilla 
upp, sigur Kári P. Høj­
gaard.

Hann vísir á, at 
Sjálvstýrisflokkurin 
hevur ikki havt for­
mansval seinastu 10 
árini. 

– Á landsfundinum 
2010 boðaði eg frá, at eg 
ikki tók við afturvali, 
og fór sostatt »sjálv­
boðin« frá, uttan. Eftir 
drúgva umhugsan 
haldi eg, at tað skapar 
frið og gagnar Sjálv­
stýrisflokkinum best, 
um limir floksins 
sleppa at siga sína 
hugsan við, at teir 
sjálvir fáa møguleikan 
at velja flokspolitiska 
leiðsluval, sigur Kári P. 
Højgaard.

Eirikur Lindenskov

Sambært løgregluni misti 
førarin tamarhaldið og fór 
oman av vegnum. Eingin 
fólkaskaði hendi, og rús­
drekka var ikki uppí, sigur 
løgreglan.

  Bilurin er eftir øllum at 
døma komin koyrandi eystur 
eftir Ringvegnum, og tá hann 
skuldi snara niðan á Hvíta­
nesvegin, hevur bilførarin 
mist tamarhaldið.  

Sum tað sæst á staðnum, 
so hevur ferðin ikki verið 
heilt lítil, tí bilurin hevur 
stoytt hart í kantin á gong­

ubreytini, hevur skrætt 
nógvar metrar av stikinum 
við sær, og er helst farin 
á liðina, sum hevur fingið 
skaða, áðrenn hann er 
endaður á øllum fýra mill­
um gæsnar hjá Øyvindi Lüt­
zen niðri í bønum.

Helst hevur ferðin verið 
ov nógv, tá bilurin skuldi 

snara av Ringvegnum 
niðan á Hvítanesvegin

Misti tamarhaldið 
og fór út av

Fimm stilla upp fyri Miðflokin

Kári 
v. 
Kári

Urd skal stýra 
Norðurlandahúsinum

Ferðsluóhapp Ein bilur 
fór leygarnáttina út av Hvíta­
nesvegnum í Havn

fólkating Fimm valevni bjóða seg fram á 
Miðflokslistanum at umboða Føroyar á fólk­
atingi. Tríggir mans og tvær kvinnur

Eirikur Lindenskov

Miðflokkurin metir hesar 
sessir vera eitt aktiv fyri 
føroyingar, sum � í røttum 
hondum � kann verða Før­
oyum og føroyingum til 
stórt gagn. Tí vildi eitt mið­
floksumboð eisini farið á 
fólkating at virka fyri mið­
flokspolitikki � og tað full­
tíðar, sigur flokkurin í tíð­
indaskrivi.  

Tey fimm á listanum 

eru:  
Karsten Hansen 
Mia av Kák Joensen 
Bill Justinussen 
Karin Oddsdóttir 
Lamhauge 
Jenis av Rana  

Í tíðindaskrivinum sigur 
Miðflokkurin, at:

– Fólkatingssessirnar 
eiga at verða brúktir til aftur 
og aftur at kunna danir um 
føroysk viðurskifti.  

– Eitt fólkatingsumboð 
eigur at royna at seta 
serføroysk fingramerki 
á tær lógir, sum fyrr ella 
seinni kunnu hugsast 
at verða settar í gildi í 
Føroyum.  

– Eitt fólkatingsumboð 
eigar at kunna ávirka eina 
og hvørja avgerð á fólkatingi, 
sum kann hugsast at fara 
at ávirka land okra nú ella 
seinni. Eitt aktuelt dømi er 
fráboðaða uppskotið um 

góðkenning av palestina.   
– Eitt fólkatingsumboð 

eigur at veita førioyngum í 
Danmark, sum tørva ráð og 
hjálp, hjálpandi 

hond.   
– Eitt fólkatingsumboð 

gevur frálíkar møguleikar 
at fáa føroysk sjónarmið út 
í heim.

Norðurlandahúsið boðar frá, 
at í sambandi við at Niels 
Halm, stjóri í Norðurlanda­
húsinum, hevur fingið eina 
tíðaravmarkaða arbeiðsupp­
gávu frá Nordisk Ministerråd, 
sum hann má røkja í Dan­

mark í tíðarskeiðnum 10. 
september til 16. desember 
2011 fer Urd Johannesen, var­
astjóri, at vera virkandi stjóri 
í Norðurlandahúsiønum. Í 
sambandi við arbeiðsupp­
gávuna í Danmark fer Niels 

Halm at røkja uppgávuna 
í skrivstovuhølunum hjá 
Føroysku Sendistovuni á 
Norðurbryggjuni í Keyp­
mannahavn. 


